
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রিতেন না। উত্তর কালে জনসমাজের হিতচেষ্টা ও স্বধর্ম্ম প্রচার করিতে পণ করিয়া দুঃখী ও দীনহীনদিগের অভাব মোচন এবং রোগীদিগের সান্ত্বনা করিয়া বেড়াইতে লাগিলেন। তিনি অনেক বিবেচনা করিয়া স্থির করিয়া ছিলেন, যে দীন ও দুঃখী সন্তানদিগের বিদ্যাদান জন্য স্থানে স্থানে বিদ্যালয় সংস্থাপন, অধার্ম্মিকবর্গের মনে চৈতন্য সম্পাদন ও পুস্তক প্রকাশ দ্বারা ধর্ম্ম সঞ্চার করা এই জগতে সর্ব্বাপেক্ষা শ্রেষ্ঠ কার্য্য। হানামুর এই সকল কার্য্যে কৃতকার্য্য হইবার জন্য বহু দিবস অবধি যত্ন করিয়া আসিতেছিলেন, এক্ষণে তাঁহার ভগিনীরা আপন আপন কার্য্যের অবসর পাইয়া তথায় উপস্থিত হইলেন, এই সময়ে একদিন তিনি আপন কনিষ্ঠ ভগিনী সমভিব্যাহারে নিকটবর্ত্তী পল্লিসমূহে ভ্রমণ করিতে গিয়া দেখিলেন, যে তথাকার অধিবাসীরা অতিশয় মূর্খ ও ধর্ম্মবুদ্ধি হীন। তাহারা কেবল অসৎকর্ম্ম দ্বারা কাল হরণ করে। বিবি মুর এই সকল দেখিয়া অত্যন্ত দুঃখিত হইলেন। তিনি তাহাদিগের চরিত্র সংশোধন ও ধর্ম্ম শিক্ষা দিবার জন্য একটী বিদ্যালয় সংস্থাপন করিতে প্রতিজ্ঞা করিয়া ভগিনীর সহিত উপযুক্ত স্থান অন্বেষণ করিতে করিতে চেড্র নামক পল্লী মনোনীত করিয়া সেই স্থানে একটী বিদ্যামন্দির স্থাপন করিলেন। প্রথমতঃ কেহই আপন সন্তানদিগকে বিদ্যালয়ে প্রেরণ করিতে ইচ্ছুক হয় নাই। পরে বিবিমর ও তাঁহার ভগিনী বহু আয়াসে তাহাদিগের

